Súðavíkurhreppur

- Fundargerð -

53. fundur sveitarstjórnar kjörtímabilið 2010-2014
Árið 2014, fimmtudaginn 13. mars kl.16:00 var haldinn fundur í sveitarstjórn Súðavíkurhrepps í fundarsal Álftavers að Grundarstræti 3. 

Mætt voru: Guðrún Halldórsdóttir, varaoddviti, Gísli Hermannson, Ester Rut Unnsteinsdóttir, og Ómar Már Jónsson, sveitarstjóri sem jafnframt ritaði fundargerð.  
Engin athugasemd gerð við boðun fundarins.

Oddviti setti fundinn og var gengið til dagskrár.
Dagskrá:
1. (140 3002) Vinna við atvinnumálastefnu Súðavíkurhrepps

2. Fundardagar sveitarstjórnar Súðavíkurhrepps 2014

3. (131 1012) Athugasemdir sem bárust vegna deiliskipulagstillögu fyrir Reykjanes

4.   (121 1011) Endurskoðun samþykkta um stjórn Súðavíkurhrepps, fyrri umræða
5. (140 2002) Drög að siðareglum fyrir kjörna fulltrúa Súðavíkurhrepps, fyrri umræða
6. (0509 002) Garðstaðir við Ísafjarðardjúp, talning ökutækja í janúar 2014

7. (050 9002) Mengun sem stafar frá úrvinnslu ökutækja á jörðinni Garðstöðum. Erindi frá lögfræðistofunni Pacta

8.  (140 3004)Þriggja ára fjárhagsáætlun Súðavíkurhrepps 2015-2017

9. (140 2003) Beiðni um umsögn á Umsókn Icelandic Mussel Company ehf. um skeldýrarækt í Mjóafirði

10. Auglýsing eftir framboðum í stjórn Lánasjóðs sveitarfélaga

11. (131 2008) Drög að samningi við Ungmennafélagið Geisla

12. (140 3003) Erindi er varðar samning um ábyrgð á leigu á sértæku húsnæðisúrræði

13. Boð um þátttöku í samráðsvettvangi vegna mótunar landsskipulagsstefnu 2015-2016

14. (120 8010) Hvalreki í Súðavík, tilboð í skiltagerð

Lagt fram: 

15. Fundargerð 812. fundar stjórnar Sambands íslenskra sveitarfélaga
16. Fundargerð Heilbrigðisnefndar Vestfjarða frá 14. feb. sl.

17. Erindi frá Innanríkisráðuneytinu dags. 12.nóvember sl. vegna þriggja ára fjárhagsáætlunargerðar sveitarfélaga 

18. Afrit af bréfi frá Eftirlitsnefnd með fjármálum sveitarfélaga dags. 25. nóvember sl. sem send var endurskoðendum sveitarfélaga

19. Fundargerð stjórnar Fjórðungssambands Vestfirðinga frá 10. jan. sl.

20. Ályktun Landsambands 60+ um útvistun á rekstri hjúkrunarheimila til einkaaðila, dags. 27. jan. sl.

21. Tilraunaverkefni um rafrænar íbúakosningar, bréf frá Innanríkisráðuneytinu

22. Fundargerð 362. fundar stjórnar Hafnasambands Íslands

-----------------------------------------------------------------------------------------------------------------------
1. (140 3002) Vinna við atvinnumálastefnu Súðavíkurhrepps
Hér mætti Shiran Þórisson, framkvæmdastjóri Atvest á fundinn. 

Lagt fram minnisblað dags. 1. mars 2014 vegna vinnu við atvinnumálastefnu Súðavíkurhrepps unnið út frá íbúafundi sem haldinn var í maí 2013. 

Jafnframt lagt fram minnisblað frá Atvest um verkefnahugmynd er snýr að hugvitssetri Súðavíkur.

Sveitarstjórn samþykkir að Atvest og sveitarstjóri vinni áfram að útfærslu verkefnahugmyndarinnar og að atvinnumálastefnu sveitarfélagsins.
Hér vék Shiran Þórisson af fundinum. 

2. Fundardagar sveitarstjórnar Súðavíkurhrepps 2014
Samkvæmt áætluninni er gert ráð fyrir 15 reglulegum sveitarstjórnarfundum á árinu 2014.
Áætlunin samþykkt samhljóða. 

3. (131 1012) Athugasemdir sem bárust vegna deiliskipulagstillögu fyrir Reykjanes
Hér mætti Árni Traustason, skipulagsfulltrúi Súðavíkurhrepps á fundinn. 

Athugasemdir bárust frá tveimur aðilum: 
Greinargerð frá Margréti Karlsdóttur í bréfi dags 21. janúar 2014, ásamt athugasemdum við fornleifaskráningu dagsett 17. október 2013, auk eftirmála sem dagsettur er í janúar 2014 og minnisblaðs sem dagsett er 2. mars 2014.
Einnig bárust athugasemdir frá Ragnheiði Hákonardóttir í bréfi dagsett 25. febrúar 2014.
Lagt fram minnisblað frá landeigenda dagsett 18. febrúar 2014 vegna athugasemda er bárust.
Skipulagsfulltrúi upplýsti um að óskað hafi verið eftir umsögn frá Umhverfisstofnun, Náttúrufræðistofnun og Minjastofnun og hafi þær umsagnir ekki borist enn. 

Sveitarstjórn felur skipulagsfulltrúa að afla frekari skýringa frá landeiganda, þ.e Ísafjarðarbæ er snýr að kaldavatnsöflun fyrir fyrirhugað deiliskipulagssvæði.
Hér vék Árni Traustason af fundinum.

4. (121 1011) Endurskoðun samþykkta um stjórn Súðavíkurhrepps, fyrri umræða.
Lögð fram samþykkt um stjórn og fundarsköp Súðavíkurhrepps nr. 487/2004.
Lögð fram drög að nýjum samþykktum um stjórn og fundarsköp Súðavíkurhrepps. 

Sveitarstjórn samþykkir drög að nýjum samþykktum með áorðnum breytingum og vísar þeim til seinni umræðu. 
5. (140 2002) Drög að siðareglum fyrir kjörna fulltrúa Súðavíkurhrepps, fyrri umræða
Sveitarstjórn samþykkir drög að siðareglum og vísar þeim til seinni umræðu. 
6. (0509 002) Garðstaðir við Ísafjarðardjúp, talning ökutækja í janúar 2014
Hér mætti Þorbjörn Steingrímsson á fundinn. 

Lagt fram samkomulag milli Súðavíkurhrepps og Þorbjörns, dagsett 13. október 2010 um hreinsun, framtíðarnýtingu og skipulag á jörðinni Garðstaðir.  Voru þá um 503 bifreiðar á jörðinni.  Samkvæmt samkomulaginu átti bílafjöldi að vera komin niður í 90 bifreiðar þann 1. október 2013.  

Samkvæmt talningu sem framkvæmd var af Heilbrigðiseftirliti Vestfjarða í lok janúar 2014 voru samtals 455 bifreiðar á Garðstöðum.
Umræða varð um málið. Þorbjörn upplýsti um að hann eigi í viðræðum við Hringrás um að hreinsa um 250 tonn af Garðstöðum á næstu mánuðum. 

Hér vék Þorbjörn af fundinum.

Sveitarstjóra falið að fá álit frá lögfræðingi sveitarfélagins á 7.gr. Samkomulags frá 13. október 2010, ákvæði er varðar úrræði sveitarfélagsins til að hreinsa svæðið þar sem ekki hefur verið staðið við samkomulagið. 

7. (050 9002) Mengun sem stafar frá úrvinnslu ökutækja á jörðinni Garðstöðum. Erindi frá lögfræðistofunni Pacta
Í erindinu er fjallað um hættuna sem stafar af úrvinnslu ökutækja á jörðinni og vísað til þess að ekki sé í gildi starfsleyfi og starfsemin gangi gegn núverandi aðalskipulagi sveitarfélagsins.   
Lögð fram bókun frá 96. fundi Heilbrigðiseftirlits Vestfjarða vegna athugasemda Pacta þar sem m.a. kemur fram að álit Heilbrigðiseftirlitsins er samkvæmt úttektum þeirra, að ekki sé talin vera bráð mengunarhætta af starfseminni á Garðstöðum. 

Sveitarstjóra falið að svara erindinu í samræmi við umræður á fundinum og í samvinnu við Heilbrigðiseftirlit Vestfjarða.
8. (140 3004)Þriggja ára fjárhagsáætlun Súðavíkurhrepps 2015-2017
Lögð fram 3ja ára fjárhagsáætlun Súðavíkurhrepps og stofnana hans. 
Sveitarstjórn samþykkir framlagða fjárhagsáætlun fyrir árin 2015-2017. 
9. (140 2003) Beiðni um umsögn á Umsókn Icelandic Mussel Company ehf. um skeldýrarækt í Mjóafirði
Bréf frá Matvælastofnun dags. 27. febrúar sl.  Samkvæmt umsókninni er óskað eftir tilraunaleyfi sem veitir einungis réttindi til að gera nauðsynlegar athuganir, þar með talin heilnæmiskönnun á hvort aðstæður geti hentað til ræktunar á umræddu svæði.  
Sveitarstjórn gerir engar athugasemdir við umsóknina.
10. Auglýsing eftir framboðum í stjórn Lánasjóðs sveitarfélaga
Lagt fram til kynningar.
11. (131 2008) Drög að samningi við Ungmennafélagið Geisla
Lagður fram samningur við Ungmennafélagið Geisla dagsettur 20. febrúar 2014.  Sameiginlegt markmið samnings er að eiga samvinnu um að skapa aðstæður og umhverfi sem hvetur og stuðlar að hreyfingu og hreysti íbúa Súðavíkurhrepps. 
Samningurinn samþykktur samhljóða.

12. (140 3003) Erindi er varðar samning um ábyrgð á leigu á sértæku húsnæðisúrræði
Samkvæmt bréfi dags. 20. febrúar 2014 frá Byggðasamlagi Vestfjarða um málefni fatlaðs fólks er óskað eftir afstöðu sveitarfélagsins á samning Bsvest og Ísafjarðarbæjar um ábyrgð á leigu á sértæku húsnæði.
Sveitarstjórn samþykkir fyrir sitt leyti samninginn. 
13. Boð um þátttöku í samráðsvettvangi vegna mótunar landsskipulagsstefnu 2015-2016
Lagt fram til kynningar. 
14. (120 8010) Hvalreki í Súðavík, tilboð í skiltagerð
Lagt fram tilboð í skiltagerð fyrir verkefnið. 

Sveitarstjórn samþykkir tilboðið.
Lagt fram: 

15. Fundargerð 812. fundar stjórnar Sambands íslenskra sveitarfélaga

Fundargerð lögð fram til kynningar.
16. Fundargerð Heilbrigðisnefndar Vestfjarða frá 14. feb. sl.
Fundargerð lögð fram til kynningar.

17. Erindi frá Innanríkisráðuneytinu dags. 12.nóvember sl. vegna þriggja ára fjárhagsáætlunargerðar sveitarfélaga 
Lagt fram til kynningar.
18. Afrit af bréfi frá Eftirlitsnefnd með fjármálum sveitarfélaga dags. 25. nóvember sl. sem send var endurskoðendum sveitarfélaga
Lagt fram til kynningar.
19. Fundargerð stjórnar Fjórðungssambands Vestfirðinga frá 10. jan. sl.
Fundargerð lögð fram til kynningar.
20. Ályktun Landsambands 60+ um útvistun á rekstri hjúkrunarheimila til einkaaðila, dags. 27. jan. sl.
Lagt fram til kynningar.
21. Tilraunaverkefni um rafrænar íbúakosningar, bréf frá Innanríkisráðuneytinu
Lagt fram til kynningar.
22. Fundargerð 362. fundar stjórnar Hafnasambands Íslands
Lagt fram til kynningar.
Fleira ekki gert, fundargerð upplesin og samþykkt.  Fundi slitið kl. 20:45.
Sign: 
Guðrún Halldórsdóttir 


Ómar Már Jónsson


 Gísli Hermannson 


  Ester Rut Unnsteinsdóttir

